
 

  

  

  

GA Tb A19-26                                                                                            13. März 1707 
 
Christa Schädler am Wangerbärg und Hans Negele in Planken verkaufen dem Johan-
nes Negele als eingesetzten Vogt der Kinder des verstorbenen Thoma Bühler der Anna 
Bühler Gut und Stall in Guflina  für 100 Gulden. 

 
Or. (A), GA Tb A19-26. – Pap., 1 Doppelblatt 41,4 (20,7) / 32,5 cm. – Fol. 2r unbeschr. 

  

[fol. 1r] |1 |≡ Khundta) vnd zue wisßen seÿe hiemit |≡ |2 aller meniglichb), das ich Christa 
Schedtler am Wangnerberg1 |3 vnd mit mir Hanß Negele ab Planckhen2 in der |4 
Graffschafft Vadutz3 seesß- vnd wohnhafft für vnß, |5 vnsere Erben vnd Nachkhom-
men mit freÿem, guetem |6 Willen vnd wohlbedachtem Sinn vmb vnsers |7 bessern Nut-
zen vnd Fromen willen dem ehrbahren |8 vnd bescheidenen Johannes Negele alß ver-
ordneten |9 Vogt des Thoma Büellers nachgelaßenen Kindern |10 eines aufrechten, 
redlichen, steten, vesten, ewig vnd |11 jmmerwehrenden Kauffs, wie der vor allen geist-
(lichen) |12 vnd weltlichen Richteren vnd Gerichteren am aller |13 krefftigist vnd besten-
digisten sein soll, kan oder |14 mag, verkaufft vnd hiemit in Crafft diß zue |15 kauffen ge-
ben haben, namblichen der Anna Büel- |16 lerin Gerechtigkheit, was sie in Gufflina4 
ge- |17 habt an Gueth vnd Stall, wie solches in seinen |18 Zihl vnd Marckhen begriffen mit 
allen Rechten |19 vnd Gerechtigkheiten für freÿ, ledig vnd loß in |20 allweeg. Vnd ist diser 
Kauff ergangen vnd beschechen |21 für vnd vmb |≡ einhunderth Gulden |≡ in |22 gueter diß 
Landts gangbahrer Müntz vnd Wehrung, |23 vmb welche c) er, Keüffer, in Nammen sei-
ner Vogt |24 Kinder zue zinsen vnd zue zahlen par vnderstehen |25 solle. Demnach so soll 
vnd mag ermelter Keüffer 
[fol. 1v] |1 oder seine Vogt Kinder, deren Erben vnd Nachkhommen |2 obberüertes Gueth 
vnd Stall jmer vnd ewig ruehe- |3 higlich jnhaben, besitzen, brauchen, nutzen vnd |4 nies-
sen, verleichen, versezen, vertauschen vnd wider |5 verkauffen vnd darmit gefahren, 
schaffen, handlen, |6 thuen vnd laßen, alß mit anderem deren Aigenthumb, |7 wie es jnen 
beliebig vnd wohlgefellig, von vnß- |8 ertwegen gantz vngesaumbt vnd vngeirret in all- 
|9 weeg, dan wür vnß für vnß vnd vnsere Erben |10 dessen gentzlich verzigen vnd bege-
ben haben. So |11 geschechen in Beÿsein der ehrbahr vnd bescheidenen |12 Christa 
Beckh im Guffer5 vnd Meister Christa |13 Seele geträwlich vnd ohne Geferdte. |≡ 
Zue Vhr- |14 khundt |≡ dessen ist beuorstehender Kauff vnd Ver- |15 kauff in der hoch-
gr(äflich) Vadutz(ischen) Administrations |16 Cantzleÿ ratificirt vnd verfertiget wor-
den, den |17 13ten Monatstag Martÿ des 1707ten Jahrs. 
 
 |18 Hochgr(äflich) Vadutz(ische) Ad-  
 |19 ministrations Cantzleÿ 
 |20 daselbsten. 
 
[fol. 2v] |1 Kauff Brieff |2 entzwischen |3 denen ehrbahren vnd |4 bescheidenen Christa 
Schedtler |5 am Wangnerberg vnd |6 Hanß Negele ab Planckhen |7 Verkäuffere 

aines- |8 vnd |9 Johannes Negele alß Vogt |10 des Thoma Büellers see(lig) |11 hinder-
laßenen Kinderen, |12 Keüfferen anderentheils, |13 per 100 Gulden. |14 Tax 40 Kreuzer. 
 
a) Initiale K 3,5 cm hoch. –  b) meniglich am linken Blattrand nachgetragen. –  c) Folgt durchgestr. sie.  
1 Wangerbärg, Gem. Triesenberg. – 2 Planken. – 3 Vaduz. – 4 Guflina, Gem. Triesenberg. – 5 Gufer, 
ebda. 

